
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara.  

Naalakkersuisunut apeqqut: 

Umiarsuup ilaasartaatip ilaasuisa, Arsummi talittarfiani ikaartarfia ukioq kingullerli 

aserornikuulluni allunaasaannarnik atasoq qaqugu iluarsineqarniarpa?  

(Inatsisartuni ilaasortaq Doris Jakobsen Jensen, Siumut)  

Tunngavilersuut:  

Arsummi anorersuartarnera tunngaviulluni ukioq kingulleq umiarsuup ilaasartaatip ilaasuisa 

talittarfimmi ikaartarfia aserornikuuvoq allunaasaannarnillu atalluni. 

Tamanna erngertumik Arsummi oqartussaasunit saaffiginnissutigineqarsimavoq ulloq manna 

tikillugu aaqqiiffigineqanngitsumik. 

Angallannermut isumaqatigiissut tunngavigalugu isumaginnittuusut ulloq manna tikillugu 

iliuuseqannginnerat ernumanarluinnartutut oqaatigisariaqarpoq, tassami umiarsuarmi ilaasut 

meeqqaniit utoqqarnut ikaartarfik atugarisarpaat ajutoortoqassagaluarpallu inuunermut 

navianartorsiortitsisinnaalluni.  

Qulaani tunngavilersuutikka innersuussutigalugit paaserusuppara suliassaq qaqugu 

naammassineqassanersoq. 


